დანართი №20.2
ახალი კორონავირუსით (SARS-CoV-2) გამოწვეული ინფექციის (COVID-19)  მართვისთვის  გასატარებელი    ღონისძიებები  (პროგრამული კოდი − 27 03 03 11 02)
მუხლი 1. პროგრამის მიზანი
პროგრამის მიზანია მოსახლეობის დაცვა ახალი კორონავირუსული  (COVID 19) ინფექციისგან,  როგორც პრევენციული ღონისძიებების, ასევე, დაავადების გამოვლენის შემთხვევაში, მასზე რეაგირებისთვის აუცილებელი ღონისძიებების გატარების გზით.

მუხლი 2. პროგრამის მოსარგებლეები
1. პროგრამის მე-3 მუხლის „ა“ ქვეპუნქტის მოსარგებლეა  საქართველოს ტერიტორიაზე მყოფი პირი (მოქალაქეობის სტატუსის მიუხედავად):
ა) რომელიც საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის (შემდგომში-მინისტრი) 2020 წლის 25 მარტის №01-123/ო ბრძანების შესაბამისად განსაზღვრულია, 
როგორც შესაძლო ან სავარაუდო შემთხვევა, ექვემდებარება კარანტინს (იზოლაციას გამოყოფილ სივრცეში)
 ან/და

ბ) ცხელების მქონე პირი, რომელსაც COVID 19-ზე ტესტირებით მიღებული აქვს უარყოფითი პასუხი  ან/და მინისტრის 2020 წლის 24 მარტის N01-119/ო 
ბრძანებით დამტკიცებული “ახალი კორონავირუსით (SARS-CoV-2) გამოწვეული ინფექციის (COVID-19) კლინიკური მართვა“ - კლინიკური მდგომარეობის მართვის სახელმწიფო სტანდარტის (პროტოკოლი) შესაბამისად განსაზღვრულია, როგორც მსუბუქად მიმდინარე შემთხვევა, და ექვემდებარება იზოლაციას სამედიცინო მეთვალყურეობის მიზნით

2. მოსარგებლე პროგრამით გათვალისწინებულ მომსახურებას იღებს სახელმწიფო დახმარების სახით.

მუხლი 3. მომსახურების მოცულობა
პროგრამით გათვალისწინებული მომსახურება მოიცავს:

ა) კარანტინის ღონისძიებების უზრუ
ნველყოფას/სამედიცინო მეთვალყურეობას:

ა.ა) საკარანტინე სივრცეების სასტუმრო მომსახურებას;

ა.ბ) საკარანტინე სივრცეების სამედიცინო პერსონალით და პირველადი სამედიცინო დანიშნულების საგნებით/მედიკამენტებით უზრუნველყოფას;

ა.გ) კარანტინის კოორდინატორის მო
მსახურებას;
ა.დ) ამავე ქვეპუნქტის „ა.ბ“ ქვეპუნქტით განსაზღვრული სამედიცინო პერსონალის ტრანსპორტირებით უზრუნველყოფას;

გ) (ამოღებულია - 03.04.2020, №213);
გ1) ახალი კორონავირუსით (SARS-CoV-2) გამოწვეული ინფექციის (COVID 19) დიაგნოსტიკის უზრუნველყოფას, ცენტრის გენერალური დირექტორის მიერ განსაზღვრული ინსტრუქციის/წესის შესაბამისად;, მათ შორის:

გ1.ა) შესაბამისი ბიოლოგიური მასალის აღებას ცენტრის მიერ გადაცემული სახარჯი მასალის გამოყენებით, შენახვასა და ტრანსპორტირებას;
გ1.ბ) COVID 19-ის დასადგენად ტესტირების ჩატარებას პჯრ მეთოდით (საჭიროების შემთხვევაში ცენტრის მიერ გადაცემული ტესტ-სისტემების გამოყენებით);
გ1.გ) COVID 19-ის დასადგენად ტესტირების ჩატარებას სწრაფი/მარტივი მეთოდით (საჭიროების შემთხვევაში ადმინისტრაციის მიერ გადაცემული ტესტ-სისტემების გამოყენებით);
„დ) ახალი კორონავირუსით (SARS-CoV-2) გამოწვეული ინფექციის (COVID 19) მართვას, მათ შორის:
დ.ა) შესაძლო შემთხვევის  დიაგნოსტიკას (გარდა COVID 19-ის დასადგენი ტესტირებისა);

დ.ბ) COVID 19-ის დადასტურებული შემთხვევის სტაციონარულ მკურნალობას;

დ.გ) COVID 19-ის დაუდასტურებელი შემთხვევის მართვას, რომელსაც ესაჭიროება სტაციონარული მკურნალობა.“

ე)  „დიალიზისა და თირკმლის ტრანსპლანტაციის“ სახელმწიფო პროგრამის (დანართი №14) ჰემოდიალიზის კომპონენტით მოსარგებლე ბენეფიციართა ტრანსპორტირებით უზრუნველყოფას ქალაქ თბილისის მასშტაბით, დროებითი ღონისძიების სახით, საჭიროების გათვალისწინებით, საგანგებო მდგომარეობის ვადით.
„ვ) საქართველოში ახალი კორონავირუსის COVID-19-ის შესაძლო შემთხვევების გავრცელების (ეპიდემია, პანდემია, ეპიდემიური აფეთქება) პრევენციისა და საეჭვო და/ან დადასტურებულ შემთხვევებზე რეაგირების მზადყოფნისათვის  ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ “ საქართველოს მთავრობის 2020 წლის 23 მარტის N184 დადგენილების (შემდგომში-N184 დადგენილება) მე-2 მუხლის (სამედიცინო დაწესებულებათა მობილიზაცია) დანართი N1 და დანართი N2-ით განსაზღვრული დაწესებულებების სრულად მობილიზება დადგენილი წესით სამინისტროს მითითების შესაბამისად.“

მუხლი 4. დაფინანსების მეთოდოლოგია და ანაზღაურების წესი
დანართის მე-3 მუხლის:

„ა) „ა“ ქვეპუნქტის „ა.ა“ ქვეპუნქტით განსაზღვრული მომსახურება ანაზღაურდება ფაქტობრივი ხარჯით, მაგრამ არაუმეტეს თითოეულ ბენეფიციარზე დღიური 100 ლარისა (გარდა შპს „აბასთუმნის ფილტვის ცენტრისა“, რომლის მიერ გაწეული მომსახურება ანაზღაურდება „რეფერალური მომსახურების“ სახელმწიფო პროგრამის ფარგლებში);“

ბ) „ა.ბ“, „ა.გ“ და „ა.დ“ ქვეპუნქტებით განსაზღვრული მომსახურება ანაზღაურდება ფაქტობრივი ხარჯით;
გ) (ამოღებულია - 03.04.2020, №213);
გ1) ,, გ1“ ქვეპუნქტით გათვალისწინებული მომსახურება ანაზღაურდება ფაქტობრივი ხარჯის მიხედვით, მათ შორის:

გ1.ა) ,,გ1.ა“ ქვეპუნქტით განსაზღვრული მომსახურება არაუმეტეს 10 ლარისა,
გ1.ბ) ,,გ1.ბ“ ქვეპუნქტით განსაზღვრული მომსახურება ტესტსისტემების ღირებულების გათვალისწინებით, არაუმეტეს 150 ლარისა, ხოლო ტესტსისტემების ღირებულების გარეშე, არაუმეტეს 50 ლარისა???
გ1.გ) ,,გ1.გ“ ქვეპუნქტით განსაზღვრული მომსახურება ტესტსისტემების ღირებულების გათვალისწინებით, არაუმეტეს 20 ლარისა, ხოლო ტესტსისტემების ღირებულების გარეშე, არაუმეტეს  5 ლარისა???
დ) „დ“  ქვეპუნქტით გათვალისწინებული მომსახურება ანაზღაურდება საქართველოს მთავრობის 2013 წლის 21 თებერვლის №36 დადგენილების დანართ №1.7-ით განსაზღვრული პირობების შესაბამისად.
ე) „ე“ ქვეპუნქტით გაწეული მომსახურების ანაზღაურება მოხდება შესრულებული სამუშაოს მიხედვით, „სახელმწიფო შესყიდვების შესახებ“ საქართველოს კანონის 101  მუხლის მე-3 პუნქტის „დ“ ქვეპუნქტის გათვალისწინებით გაფორმებული ხელშეკრულების ფარგლებში.
„ვ) „ვ“ ქვეპუნქტით განსაზღვრულ შემთხვევაში, იმ სამედიცინო დაწესებულებებს, რომელთა საწოლების საერთო რაოდენობა:

ვ.ა) ნაკლებია ან ტოლია 80 - აუნაზღაურდება თითოეულ საწოლზე დღიურად  100 ლარი;

ვ.ბ.) მეტია 80-ზე -აუნაზღაურდება თითოეულ საწოლზე  დღიურად 120 ლარი.“.

მუხლი 5. პროგრამის განხორციელების მექანიზმები
1. პროგრამის მე-3 მუხლის „ა.ა“ და „ა.ბ“, ასევე  „ბ“ ქვეპუნქტებით გათვალისწინებული მომსახურების შესყიდვა ხორციელდება „სახელმწიფო შესყიდვების შესახებ“ საქართველოს კანონის 101 მუხლის მე-3 პუნქტის „დ“ ქვეპუნქტის გათვალისწინებით, გამარტივებული შესყიდვის საშუალებით.
11. პროგრამის მე-3 მუხლის „ე“ ქვეპუნქტით გათვალისწინებული მომსახურების შესყიდვა განხორციელდეს „სახელმწიფო შესყიდვების შესახებ“ საქართველოს კანონის 101 მუხლის მე-3 პუნქტის „დ“ ქვეპუნქტის შესაბამისად, გამარტივებული შესყიდვის საშუალებით განხორციელების შესახებ სსიპ – სახელმწიფო შესყიდვების სააგენტოს თანხმობით.
2. პროგრამის მე-3 მუხლის „დ“ ქვეპუნქტით გათვალისწინებული მომსახურების დაფინანსება ხორციელდება არამატერიალიზებული ვაუჩერის მეშვეობით.
3. პროგრამის მე-3 მუხლის ,,გ1“ ქვეპუნქტის ,,გ1.ა“, ,,გ1.ბ“ და ,,გ1.გ“ ქვეპუნქტებით გათვალისწინებული მომსახურება ხორციელდება არამატერიალიზებული ვაუჩერის მეშვეობით.
მუხლი 6. მომსახურების მიმწოდებელი
დანართის მე-3 მუხლის:

ა) „ა.ა“ და „ბ“ ქვეპუნქტებით გათვალისწინებული მომსახურების მიმწოდებელი განისაზღვრება მე-5 მუხლის პირველი პუნქტის შესაბამისად;

ბ) „ა.ბ“, „ა.გ“ და „ა.დ“ ქვეპუნქტებით გათვალისწინებული მომსახურების მიმწოდებელია სააგენტო;
ბ1) ,,გ1“ პუნქტის ,,გ1.ა“, ,,გ1.ბ“ და ,,გ1.გ“ ქვეპუნქტებით გათვალისწინებული მომსახურების მიმწოდებელი განისაზღვრება მე-5 მუხლის მე-3 პუნქტის შესაბამისად;
გ) „დ“ ქვეპუნქტით გათვალისწინებული მომსახურების მიმწოდებელი განისაზღვრება საქართველოს მთავრობის 2013 წლის 21 თებერვლის №36 დადგენილების დანართი №1.7-ით განსაზღვრული პირობების შესაბამისად.
საქართველოს მთავრობის 2020 წლის 3 აპრილის დადგენილება №213 – ვებგვერდი, 03.04.2020წ.
მუხლი 7. პროგრამის განმახორციელებელი
პროგრამის, გარდა მე-3 მუხლის ,,გ1“ ქვეპუნქტისა, განმახორციელებელია სააგენტო. მე-3 მუხლის ,,გ1“ ქვეპუნქტის განმახორციელებელია ცენტრი.
მუხლი 8. პროგრამის ბიუჯეტი

პროგრამის ბიუჯეტი განისაზღვრება 8,854.0 ათასი ლარით, მათ შორის მე-3 მუხლის ,,გ1“ ქვეპუნქტით გათვალისწინებული მომსახურების უზრუნველყოფის კომპონენტის ბიუჯეტი   3,000.0 ათასი ლარით.
მუხლი 9. დამატებითი პირობები
1. მე-3 მუხლის „ა“ ქვეპუნქტის „ა.ბ“ ქვეპუნქტის ფარგლებში სამედიცინო პერსონალის კოორდინაციას უზრუნველყოფს ააიპ – საქართველოს სამედიცინო ჰოლდინგი.

2. მიმწოდებელი ვალდებულია, შესაბამისი საანგარიშგებო დოკუმე​ნტა​ცია წარადგინოს განმახორციელებელთან არაუგვიანეს შესრულებული სამუ​შაოს თვის მომდევნო თვის 15 რიცხ​ვი​სა.

3. განმახორციელებელი უფლებამოსილია, ვადაგადაცილებით წარდგენილი დოკუმენტაცია განიხილოს შემდეგი თვის დოკუმენტაციასთან ერთად, დადგენილი წესით. ამასთან, ვადაგადაცილებით წარდგენილი დოკუმენტები არ განიხილება, თუ პროგრამით განსაზღვრული პირობებით გაწეული მომსახურების დასრულებიდან გასულია 3 საანგარიშგებო თვეზე მეტი.
4. მიმწოდებელი ვალდებულია, მიწოდებული სერვისების შესაბამისად, უზრუნველყოს მის ბაზაზე დარეგისტრირებული ბენეფიციარების, ასევე შესაბამისი ლაბორატორიული კვლევების შედეგების აღრიცხვა COVID-19-ის მონიტორინგის ელექტრონულ მოდულებში ყოველდღიურად, დღეში ორჯერ (დილის 10:00 სთ-სა და საღამოს 20:00 სთ-ზე).

დანართი №20.3
ახალი კორონავირუსით (SARS-CoV-2) გამოწვეული ინფექციის (COVID-19) მართვის ხელშეწყობისთვის ცენტრის მიერ განსახორციელებლი ღონისძიებები
(პროგრამული კოდი − 27 03 03 11 03)
მუხლი 1. პროგრამის მიზანი
პროგრამის მიზანია ახალი კორონავირუსით  (SARS-CoV-2) გამოწვეული ინფექციის (COVID-19) პრევენციისა და მართვის ხელშეწყობა.

მუხლი 2. მომსახურების მოცულობა
პროგრამით გათვალისწინებული მომსახურება მოიცავს:

ა) ახალი კორონავირუსით  (SARS-CoV-2) გამოწვეული ინფექციის (COVID-19) მართვის ხელშეწყობისთვის საჭირო ინდივიდუალური დაცვის სპეცაღჭურვილობის, სხვადასხვა სამედიცინო სახარჯი მასალისა და სამედიცინო დანიშნულების/ლაბორატორიული აღჭურვილობის შესყიდვას;

ბ) დამხმარე ამოცანების შესრულების მიზნით, ცენტრის მიერ შრომითი ხელშეკრულებით დასაქმებული პირის (სულ − 56 ერთეული) შრომის ანაზღაურებას 3 თვის განმავლობაში.

მუხლი 3. პროგრამის განხორციელების მექანიზმები
1. ამ დანართის მე-2 მუხლით გათვალისწინებული მომსახურების/საქონლის შესყიდვა განხორციელდება გადაუდებელი აუცილებლობით ან/და „სახელმწიფო შესყიდვების შესახებ“ საქართველოს კანონის 101 მუხლის მე-3 პუნქტის „დ“ ქვეპუნქტის შესაბამისად, გამარტივებული შესყიდვის საშუალებით ან/და „სახელმწიფო შესყიდვების შესახებ“ საქართველოს კანონის პირველი მუხლის 31 პუნქტის „უ“ ქვეპუნქტის შესაბამისად და „საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის №164 განკარგულების მე-4 და მე-6 პუნქტების შესაბამისად.

2. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო უზრუნველყოფს მოცემული პროგრამის ფარგლებში შესყიდული შესაბამისი საქონლის შესაბამისი პირებისათვის გადაცემას, „სახელმწიფო ქონების შესახებ“ საქართველოს კანონის 36-ე მუხლის მე-2 პუნქტის (უსასყიდლოდ, აუქციონის გარეშე) ან მოქმედი კანონმდებლობის შესაბამისად.
3. მე-2 მუხლის ფარგლებში შესყიდული ლაბორატორიული სადიაგნოსტიკო ტესტ-სისტემებისა და რეაგენტების მიწოდება ხორციელდება დანართი N20.2-ის მე-3 მუხლის „გ1.ბ“ პუნქტის მიმწოდებელი დაწესებულებებისთვის, მათი მოთხოვნის საფუძველზე, ხოლო საკვლევი მასალის ასაღები მასალების მიწოდება განხორციელდება საზოგადოებრივი ჯანდაცვის მუნიციპალური/საქალაქო სამსახურების მეშვეობით  N20.2-ის მე-3 მუხლის „გ1.ა“ და „გ1.გ“ პუნქტების მიმწოდებლებისთვის.
მუხლი 4. პროგრამის განმახორციელებელი
პროგრამის განმახორციელებელია ცენტრი.

მუხლი 5. პროგრამის ბიუჯეტი
პროგრამის ბიუჯეტი განისაზღვრება 2,150.0 ათასი ლარით, მ. შ. შრომითი ხელშეკრულებით დასაქმებული პირების შრომის ანაზღაურება − 150.0 ათასი ლარით.
�რომ დაგვჭირდეს გარკვეულ მომენტში ბრძანების შეცვლა , იქნებ სხვაგვარად დაიწეროს, მინიშნებად, კონკრეტული ნომირის მითუთითებლად


�აქაც იგივე


�ამ ზონაში მომსახურე პირები იგულისხმება?


�კოორდინატორი ვინ არის?


�ბიუჯეტი?





